
॥ஶ்ரீவிஷ்ணுவல்லப⁴ அத²வா
அஷ்டஷஷ்டிநாமதீர்த²ஸ்தோத்ரம் நரஸிம்ஹபுராணே ॥

ப⁴ரத்³வாஜ உவாச
த்வத்தோ ஹி ஶ்ரோதுமிச்சா²மி கு³ஹ்யக்ஷேத்ராணி வை ஹரே: ।
நாமாநி ச ஸுகு³ஹ்யாநி வத³ பாபஹராணி ச ॥ 1॥
ஸூத உவாச
மந்த³ரஸ்த²ம் ஹரிம் தே³வம் ப்³ரஹ்மா ப்ரு’ச்ச²தி கேஶவம் ।
ப⁴க³வந்தம் தே³வதே³வம் ஶங்க²சக்ரக³தா³த⁴ரம் ॥ 2॥
ப்³ரஹ்மோவாச
கேஷு கேஷு ச க்ஷேத்ரேஷு த்³ரஷ்டவ்யோऽஸி மயா ஹரே ।
ப⁴க்தைரந்யை:ஸுரஶ்ரேஷ்ட²முக்திகாமைர்விஶேஷத:॥ 3॥
யாநி தே கு³ஹ்யநாமாநி க்ஷேத்ராணி ச ஜக³த்பதே ।
தாந்யஹம் ஶ்ரோதுமிச்சா²மி த்வத்த: பத்³மாயதேக்ஷண ॥ 4॥
கிம் ஜபந் ஸுக³திம் யாதி நரோ நித்யமதந்த்³ரித: ।
த்வத்³ப⁴க்தாநாம் ஹிதார்தா²ய தந்மே வத³ஸுரேஶ்வர ॥ 5॥
ஶ்ரீப⁴க³வாநுவாச
ஶ்ரு’ணுஷ்வாவஹிதோ ப்³ரஹ்மந் கு³ஹ்யநாமாநி மேऽது⁴நா ।
க்ஷேத்ராணி சைவ கு³ஹ்யாநி தவ வக்ஷ்யாமி தத்த்வத:॥ 6॥
கோகாமுகே²து வாராஹம் மந்த³ரே மது⁴ஸூத³நம் ।
அநந்தம் கபிலத்³வீபே ப்ரபா⁴ஸே ரவிநந்த³நம் ॥ 7॥
மால்யோத³பாநே வைகுண்ட²ம் மஹேந்த்³ரே து ந்ரு’பாத்மஜம் ।
ரு’ஷபே⁴ து மஹாவிஷ்ணும் த்³வாரகாயாம் து பூ⁴பதிம் ॥ 8॥
பாண்டு³ஸஹ்யே து தே³வேஶம் வஸுரூடே⁴ ஜக³த்பதிம் ।
வல்லீவடே மஹாயோக³ம் சித்ரகூடே நராதி⁴பம் ॥ 9॥

நிமிஷே பீதவாஸம் ச க³வாம் நிஷ்க்ரமணே ஹரிம் ।
ஶாலக்³ராமே தபோவாஸமசிந்த்யம் க³ந்த⁴மாத³நே ॥ 10॥
குப்³ஜாகா³ரே ஹ்ரு’ஷீகேஶம் க³ந்த⁴த்³வாரே பயோத⁴ரம் ।
க³ருட³த்⁴வஜம் து ஸகலே கோ³விந்த³ம் நாம ஸாயகே ॥ 11॥
வ்ரு’ந்தா³வநே து கோ³பாலம் மது²ராயாம் ஸ்வயம்பு⁴வம் ।
கேதா³ரே மாத⁴வம் விந்த்³யாத்³வாராணஸ்யாம் து கேஶவம் ॥ 12॥
புஷ்கரே புஷ்கராக்ஷம் து த்⁴ரு’ஷ்டத்³யும்நே ஜயத்⁴வஜம் ।
த்ரு’ணபி³ந்து³வநே வீரமஶோகம் ஸிந்து⁴ஸாக³ரே ॥ 13॥
கஸேரடே மஹாபா³ஹுமம்ரு’தம் தைஜஸே வநே ।
விஶ்வாஸயூபே விஶ்வேஶம் நரஸிம்ஹம் மஹாவநே ॥ 14॥
ஹலாங்க³ரே ரிபுஹரம் தே³வஶாலாம் த்ரிவிக்ரமம் ।
புருஷோத்தமம் த³ஶபுரே குப்³ஜகே வாமநம் விது:³॥ 15॥
வித்³யாத⁴ரம் விதஸ்தாயாம் வாராஹே த⁴ரணீத⁴ரம் ।
தே³வதா³ருவநே கு³ஹ்யம் காவேர்யாம் நாக³ஶாயிநம் ॥ 16॥
ப்ரயாகே³ யோக³மூர்திம் ச பயோஷ்ண்யாம் ச ஸுத³ர்ஶநம் ।
குமாரதீர்தே² கௌமாரம் லோஹிதே ஹயஶீர்ஷகம் ॥ 17॥
உஜ்ஜயிந்யாம் த்ரிவிக்ரமம் லிங்க³கூடே சதுர்பு⁴ஜம் ।
ஹரிஹரம் து ப⁴த்³ராயாம் த்³ரு’ஷ்ட்வா பாபாத் ப்ரமுச்யதே ॥ 18॥
விஶ்வரூபம் குருக்ஷேத்ரே மணிகுண்டே³ஹலாயுத⁴ம் ।
லோகநாத²மயோத்⁴யாயாம் குண்டி³நே குண்டி³நேஶ்வரம் ॥ 19॥
பா⁴ண்டா³ரே வாஸுதே³வம் து சக்ரதீர்தே²ஸுத³ர்ஶநம் ।
ஆட்⁴யே விஷ்ணுபத³ம் வித்³யாச்சூ²கரே ஶூகரம் விது:³॥ 20॥
ப்³ரஹ்மேஶம் மாநஸே தீர்தே² த³ண்ட³கே ஶ்யாமலம் விது:³ ।
த்ரிகூடே நாக³மோக்ஷம் ச மேருப்ரு’ஷ்டே² ச பா⁴ஸ்கரம் ॥ 21॥
விரஜம் புஷ்பப⁴த்³ராயாம் பா³லம் கேரலகே விது:³ ।
யஶஸ்கரம் விபாஶாயாம் மாஹிஷ்மத்யாம் ஹுதாஶநம் ॥ 22॥
க்ஷீராப்³தௌ⁴ பத்³மநாப⁴ம் து விமலே து ஸநாதநம் ।
ஶிவநத்³யாம் ஶிவகரம் க³யாயாம் ச க³தா³த⁴ரம் ॥ 23॥

ஸர்வத்ர பரமாத்மாநம் ய: பஶ்யதி ஸ முச்யதே ।
அஷ்டஷஷ்டிஶ்ச நாமாநி கதி²தாநி மயா தவ ॥ 24॥
க்ஷேத்ராணி சைவ கு³ஹ்யாநி கதி²தாநி விஶேஷத: ।
ஏதாநி மம நாமாநி ரஹஸ்யாநி ப்ரஜாபதே ॥ 25॥
ய: படே²த் ப்ராதருத்தா²ய ஶ்ரு’ணுயாத்³வாபி நித்யஶ: ।
க³வாம் ஶதஸஹஸ்ரஸ்ய த³த்தஸ்ய ப²லமாப்நுயாத் ॥ 26॥
தி³நே தி³நே ஶுசிர்பூ⁴த்வா நாமாந்யேதாநி ய: படே²த் ।
து:³ஸ்வப்நம் ந ப⁴வேத் தஸ்ய மத்ப்ரஸாதா³ந்ந ஸம்ஶய:॥ 27॥
அஷ்டஷஷ்டிஸ்து நாமாநி த்ரிகாலம் ய: படே²ந்நர: ।
விமுக்த:ஸர்வபாபேப்⁴யோ மம லோகே ஸ மோத³தே ॥ 28॥
த்³ரஷ்டவ்யாநி யதா²ஶக்த்யா க்ஷேத்ராண்யேதாநி மாநவை: ।
வைஷ்ணவைஸ்து விஶேஷேண தேஷாம் முக்திம் த³தா³ம்யஹம் ॥ 29॥
ஸூத உவாச
ஹரிம் ஸமப்⁴யர்ச்ய தத³க்³ரஸம்ஸ்தி²தோ ஹரிம் ஸ்மரந் விஷ்ணுதி³நே
விஶேஷத: ।
இமம் ஸ்தவம் ய: பட²தே ஸ மாநவ: ப்ராப்நோதி விஷ்ணோரம்ரு’தாத்மகம்
பத³ம் ॥ 30॥
இதிஶ்ரீநரஸிம்ஹபுராணேஆத்³யே த⁴ர்மார்த²மோக்ஷத³யிநி விஷ்ணுவல்லபே⁴
பஞ்சஷ்டிதமோऽத்⁴யாய:॥ 65॥

